
1 Ndi-Korint 8:1-13
Nnwere onwe onye nke Kraist banyeere iri anu

Anyi abiaruwo na mpaghara nke Akwukwo-ozi a na-akuzi banyeere
nnwere-onwe nke ndi nke Kraist, bu nke bidoro n’isi 8 wee ruo n’ahiri-
uche nke mbu nke isi 11. O kwuru ihe di iche iche banyeere nnwere-
onwe nke ndi nke Kraist. Isi 8 tulere ajuju ma anyi kwesiri iri anu ka anyi
ekwesighi na udi nnwere-onwe onye nke Kraist nwere banyeere nke a.

Anyi kwesiri iriba ama na Pol bu ndi kwere ekwe nke Obodo Korint ka
o degaara ozi a, na na 0 kporo ha ndi ka na-agbaso ukpuru nke anu aru,
umu amuru ohuru n’ime Kraist. O bu uzo kuzie megide igbaso ukpuru
nke anu-aru, wee mechaa kuzie banyeere igbaso ukpuru nke ihe nke
mmuo. Ebe o bu na nzuko di ugbu a bu n‘ogo nke ibi ndu n’igbaso
ukpuru nke anu-aru ka o bi, na-ejegharikwa wee site na ya buru ihe 0
bu, mpaghara nke nkuzi a di mu na gi mkpa.

N’obodo Korint nke ogbo nari afo nke mbu ahu, anu eji chuoro arusi
aja “(Anu-Nso,agoziri agozi)” buri ihe iru uka n’etiti ndi kwere ekwe. O
bu ihe ha na-anatabeghi ntuzi aka doro anya banyeere ya. Kedu ka ndi
nke Kraist kwesiri isi edozi udi nghotahie di otu a? Ha kwesiri igbaso
ukpuru “mee nke a” ma o bu “emela nke a” wee dozie nsogbu di otu a?
Mba! Pol gosiri ha ukpuru ozo di iche, bu nke na-acho ka esite n’ike-
nhoro nke madu nile nwere mee ihe banyeere ihe a

Pol echeghi na nri na ihe onunu bu ha na-ekpebi otu anyi na Chineke
kwesiri isi enwe mmekorita. Anu achuuru arusi enweghi ihe 0 bu ma
anyi ghota na o nweghij ihe ihe ndi ahu ha kporo arusi putara. Aruysi
abughi Chineke, ya mere, na onye nchu-aja nke okwu-arusi “goziri” wee
jiri anu chuooro arusi aja enweghi uru o0 bara ma oli! Anyi gbakwasi



ukwuy na nghota di otu a, ndi nke Kraist kwesiri inwe ike rie ihe obula
masiri ha.

Ma ihe omume na-edoghi anya nwere ike metuta mmekorita di n’etiti
ndi kwere ekwe ma o bu ndi na-ekweghi ekwe. Dika ndi-ezinulo nke
Kraist anyi bu, achoghi ka anyi ghoo “nkume nkpobi-ukwu na ihe
odachi”, kama anyi kwesiri ibu ndi agbata obi juputara n’ihunanya.
Okwukwe anyi abughi ihe nzuzo diiri nani anyi, kama o bu ihe banyeere
ukpuru na oke na olu gi metuta oha obodo nile.

Ya mere ebe anyi bi n"oge oke obi ilo miri: amara nke Chineke nyere
anyi nnwere onwe iji horo ihe otu o masiri anyi, 0 bu ezi-okwu na
ihunanya nke Chineke mere ka o di mkpa na anyi kwesiri iju ajuju ole na
ole ndi di mkpa, dabeere na ako na uche anyi, tutuu anyi ahoro ihe di
anyi mkpa. Nhoro di otu ahu malitere na ihe anyi ga-eri, olu anyi kwesiri
ina-alu, ebe na onye anyi na ya kwesiri ibikota n’ulo, ihe anyi kwesiri iji
ego anyi na-eme—chetakwa na ihe nile anyi na-eme na-emetuta ndi
agbata obi anyi ha. lhe anyi kwesiri iju onwe anyi bu nke a: anyi na-
emeso ha ihe site n’ihunanya?

Anyi ekwesighi ikwe ka ndi 0zo jiri iko onu dabeere n’ukpuru iwu na-
akwaghari anyi na nhoro anyi na-eme. Ma ezi-uche di anyi mkpa iji mee
nhoro anyi mere otu o ga-emetuta ndi no anyi gburugburu n'uzo di
nma. O bughi nani na anyi ji obi anyi nile na-eso Jizos Kraist; anyi kwesiri
iji ako na uche anyi na-eso Ya.

Isi-okwu banyeere ihe eriri nonu na-akpali iru-uka dika okwu
gbasaara olulu di na nwunye na nkewa site na nke ahu. Erimeri bu ihe
nduhie, ma o bu ihe di mkpa n’ihe omume nke otutu ndi otu nzuzo na
ukpuru ozizi di iche iche. Otutu n’ime ha nwere iwu na ukpuru ana-
akuzi banyeere udi nri na otu ekwesiri iji na-eri ha iji mee ihe ha na-efe
obi-uto. O di mkpa na anyi ga-echeta na Chineke n"Onwe ya toro n’iru
ndi mba-lzrael ukpuru banyeere anu ndi ha ga-ana-eri, otu ha kwesiri isi
na-eri ya n’Akwukwo-Agba-Ochie nke Akwukwo-Nso. Anumanu enyere
ha ike iri ga-enwe ukwu njakpa burukwa nke na-ata agba. Nkowa di otu



ahu mere ka ewezugha anu-ezi site n’ibu anu oriri nye ha ebe ukwu ya
wara njakpa ma o naghi ata agba. Enwekwara ufodu nnunu na azu ndi
akpoputara aha ha na ha adighi nma oriri. | ga-ahu ihe banyeere nke a
n’Akwukwo Levitikos na na Deuteronomi isi 14.

O bu gini mere ka Chineke nye lzrael iwu banyeere ihe-oriri ha?
Chineke mere ka o doo anya otu a: “Unu onwe-unu buru Jehova, bu
Chineke-unu, umu: unu ebila onwe-unu mma, unu eme-kwa-la isi-
nkwocha n'etiti anya-unu abua n'ihi onye nwuru anwu. N'ihi na ndi nso
ka i buru Jehova, bu Chineke-gi, o bu kwa gi ka Jehova roputaworo iburu
Ya ihe nke aka Ya, kari ndi nile ndi no n'elu ala. Erila ihe-dru o
bula”(Deut. 14:1-3). Ihe 0zo bu na M kweere na udj nri madu na-eri di
mkpa maka ahu isi-ike ya. Chineke nyere lIzrael udi nri ga-adi ha nma
ina-eri. Ndi okacha mara n’okwu ahu-ike nke taa na—akowaputa ufodu
ihe-oriri nke gupuru ufodu ihe ana-eri eri ka nke na-ekwsighi oriri.

Akwukw-Nso gbaruru ihu megide ihe-oriri ndi na-adiirighi anyi nma
oriri. Dika ihe atu, Chineke juru ha inu anuruma. lhe iru-uka adighi na
nke ahu. Ma enwere ufodu ihe na-akpasu mgbagwoju anya n’ihe-
omume ndi ahu ihe gbasaara ha na-edochaghi anya, bukwa ndi
Akwukwo-Nso na-ekwughi ihe obula banyeere ha. Anyi na-eche na ha
bu ihe ndi na-ajoghi njo ma o0 bukwanu di nma omume. Akwukwo-Nso
enyeghi ntuzi-aka doro anya. lji maa aty, onye nke Kraist o kwesiri inu
okpoko-anwuru-oku? Ufodu ndi nke Kraist na-eche na ndi-ikom na ndi
inyom inoko n’otu ebe asa aru adighi nma, ebe inu okpoko-anwuru-oku
bu ezi ihe. Ufodu na-egwukorita mmiri n’otu iyi n'uzo apuru ikpo nke
ihere ebe ha na-ekwu na inu okpoko-anwuru-oku bu nmehie. Enwewo
udi ukpuru ihe-omume di iche iche nke otu-ogbako nke ndi nke Kraist di
iche iche tuputawooro onwe ha taa. Ha nwere ike di nma ma o bu ha
adi njo--achoghi M iru uka obula banyeere nke a. Ihe M choro ka | hu bu
ukpuru puru iche ndi Pol na-ato n’iru anyi n’ebe a.

Enwere ihe 0zo ekwesiri ibu uzo tulee nke bu gi ibu uzo mata onodu
nke obodo Korint nke ogbo Pol no. O buru na | ghotaghi nto-ala na



omenala ha | gaghi aghota ihe isi-okwu a na-ako banyeere ya. Nke a bu
ihe 0 bu: ebe kacha nma ino wee rie nri n"'obodo Korint abughi n’ulo-
oriri na onunu ha ndi ahu juputara ebe nile gburugburu ulo-arusi ha
n’oge ahu; odu-ahia anu kacha nma na Korint nke ogbo ahu bu n’ulo-
ofufe nke arusi ha ndi ahu nile.

Ndi bi na Korint na-eweta anu-ulo ha na-eji achuuru arusi ha aja. Ha
nari eweta anu-ulo ha nke kacha nma. Ana-eche anu ahu n’ebe ichu-aja
nye arusi ha ndi ahu ma ha anaghi ahapu ya n’elu ebe ahu ruo ogologo
oge nihi na ha kweere na ihe mmuo nke arusi ahu na-eri bu mmuo nke
anu-ulo ahu, o bughi anu ya. Mgbe ahu ha na-eburu anu ndi ahu bujee
n‘ulo ahia ebe ana-ano ere anu di n"ogige ulo-arusi ha ahu bu ulo-ahia
ebe ana-ere anu. | cho izuta afo anu ma o bu anuzezi emesiri n ke oma
na Korint ebe | ga-eje choo ya bu n’okwu arusi nke obodo Korint, bukwa
anu ejiworo chuoro arusi aja.

Udi onodu di otu ahu amasighi otutu ndi nke Kraist ndi ahu bi na
Korint ma oli! Ha juru Pol ajuju banyeere ihe ha kwesiri ina-eme nihi
nke. Ezinulo ndi kwere ekwe ufodu na-akpo ndi 0zo oriri bu ebe ana-
enye ha ihe-oriri na anu emeziri nke oma. Mgbe ha no n’oriri ahu ufodu
ga-asi, “”Enyi M, anu nke a mara ezigbote nma o. O bu n’ebe ole ka isi
zuta ya?” Nne nwanyi nwe ulo ga-asi na 0 bu a’ahia anu nke ulo-arusi
ha ka ya zutara ya. lhe di otu ahu na-akpasu di na nwunye ndi ahu
akporo-oriri iwe nihi na ha kweere na iri ihe achuuru arusi n’aja bu
nmehie. O bu ihe a ka Pol na-akuzi banyeere ya n’ime isi-okwu a. Onye
nsogbu di ukuu n’etiti ndi Korint nihi na otutu n’ime ha sitere n’okpuru
omenala ikpeere arusi puta, QO bu ya mere ha ji na-eche na o bu igba
ikpeere-arusi nkiti n’ime nzuko Kraist. Ndi 0zo n’ime nzuko nabatara na
o dighi njo ma oli! Ngwa ka anyi gere otu Pol si kwuo banyeere nsogbu
a n'ime obodo-uku bu Korint.***

NNWERE ONWE NKE NDI NKE KRAIST BANYEERE IRI ANU



Ma okwu bayere ihe achuru n'aja nye arusi: Ayi matara na ayi nile
nwere omuma-ihe. Omuma-ihe nafuli elu, ma ihu-n‘anya néwuli elu
dika ulo. 2 O buru na onye o bula neché na ya mara ihe o bula, o
kamaghi dika o naghaghi ima [1 Ndi-Kor.8:1-2].

Omuma-ihe na-agbawa dika akpa-ikuku ma o bu ukwu ugbo-ala
afuyjuru afuju. lhunanya anaghi awa awa, kama ¢ na-emejuputa madu
nile obi. lhu Chineke na madu ndi 0zo n’anya kwesiri ibu ihe na-akpali
ukpuru obibi ndu anyi. Ima ihe omuma nani ya na-afuli madu obi elu
mee ka onye di otu ahu na-agwa ndi 0zo okwu n’olu na-enweghi
nkwanye ugwu ma oli! Ihe di otu a bu na-eme ka madu ufodu na-eche
na ha maara ihe mgbe nke bu ezi-okwu bu na o nweghi nke ha maara.

Anyi nile bu ndi ka na-amu amu. Pol nwere ike ikwu banyeere onwe

ya otu a, “ka m'we mara Ya, na ike nke nbilite-n'onwu-Ya, na nnweko
nke ahuhu-Ya nile...”( Ndi-Filip.3:10). Ihe di anyi mkpa karichaa bu imata
ihe banyeere Onye Kraist bu. Pol na-ekwu na na anyi nwere udi nghota
ufodu puru iche, na o0 bukwa ihe-omuma ahu anyi nwere na-emetuta
otu anyi si akpa agwa.

ma o buru na onye o bula nahu Chineke n'anya, onye ahu ka Chineke
mara [1 Ndi-Kor.8:3].

Ihunanya kwesiri ibu ihe na-eduzi anyi karia ihe ndi ahu anyi maara.

Ya mere okwu bayere iri ihe achuru n'aja nye arusi, ayi matara na o
dighi arusi o bula bu ihe n'uwa, ayi mata-kwa-ra na o dighi Chineke
0z0 ma-obughi otu [1 Ndi-Kor.8:4].

Mgbe | biakwuteworo Kraist wee mata okwu Chineke, | matara na
arusi bu ihe efu na-enweghi ihe o putara. O bu otu ahu ka Pol si kwuo
banyeere arusi--ha abughi ihe di adi ma oli! IThe anyi nwere bu nani otu
Chineke. Ya mere o kwuru na onweghi ihe metutara anu obula ejiworo
nyety arusi. Emetoghi ya emeto ma oli! Nke bu ezi-okwu bu na o bu
anu-oriri mara ezi nma. Nke ahu putara na onye nke Kraist akuziiri nke



oma nwere ike ije n’ebe ahu zuru anu o ga-eji esi nri ya na-enweghi
nsogbu puru isite na ya wee daputa.

N'ihi na asi na o bu kwa ezie na ndi anakpo chi di, ma o bu n'elu-igwe
ma-obu n'elu uwa; dika otutu chi na otutu ndi-nwe-madu di; ma n'ebe
ayi no otu Chineke di, bu Nna, Onye ihe nile sitere na Ya, Onye ayi
onwe-ayi di-kwa-ra Ya; otu Onye-nwe-ayi di kwa, bu Jisus Kraist, Onye
ihe nile sitere n'aka-Ya, ayi onwe-ayi site-kwa-ra n'aka-Ya [1 Ndi-
Kor.8:5-6].

Ihe ha nari akpo arusi ndi ahu bu chi ha di iche iche ha meere onwe
ha. Ana-eche anu ahu n‘ebe ichu aja nihi nwa mgbe tutuu ha ewere ya
jee debe n’ulo-ahia anu. Onodu di otu ahu agbanweghi ihe anu bu ma
oli! Arusi bu ihe-efu. Onye nke Kraist akuziiri nke oma matara nke a.0
matawo na ihe di bu nanj otu Chineke, bu Nna, nakwa na ihe enwere bu
nani otu Onye-nwe anyi Jizos Kraist. O bu Ya meputara ihe nile di n"uwa
a. O bukwa ya nwe ha nile!

Otu o di 0 bughi nime madu nile ka omuma-ihe ahu di: kama ufodu,
ebe arusi bu ihe anéme n'ala-ha rue ubu a, ha néri ihe ahu dika ihe
achuru n'aja nye arusi; anémeru kwa ako-na-uche-ha, ebe ¢ nadighi
ike [1 Ndi-Kor.8:7].

Ndi na-adighi ike ka bu umu nta n’ime Kraist, ndi nke Kraist ka na-
agbaso ukpuru nke anu-ary, bu ha ka iri anu achuuru arusi nari akpasu
iwe. Ha enwebeghi nghota ahu di mkpa. Nghota nke obi ha nari enye ha
nsogbu nihi nke a. Ya mere ha nari ako ndi ahu huru onwe ha ka ndi
nweere onwe ha iri anu ndi ahu onu.

Ka M mee ka | mata na otu ihe ahu ka dikwa taa. Anyi nwere otu ndi
na-akpo onwe ha ndi nke Kraist edoro iche. Ha na-eche na ha bu ndi na-
agbaso ukpuru nke Monso ebe nke bu ezi-okwu bu na ha gosiri na ha
enweghi ihe-omuma obula. O bu ha na-enye iwu gi emela nke na gi
emela nke 0zo ndi ahu. O bukwa ha na-ewe iwe megide ndi nke Kraist
ndi ahu matara ihe bu nnwere onwe. Ha yiri ndi nke Kraist ahu no na
Korint akpasuru iwe nihi na ebuteere ha anu eji chuoro arusi aja na-asi,



“Mbanu! Anyi bu ndi edoro iche, nihi ya anyi agaghi ebitu ihe ahu aka
ma oli!” Udi ido onwe iche di otu ahu egosighi idi nsg, kama ihe 0 na-
egosiputa bu enweghi amamihe.

Pol toro n’iru anyi ukpuru puru iche:
Anu oriri adighi mkpa na mmekorita n’etiti anyi na Chineke.

| chetara na ihe di otu a nyere Saimon Pita nsogbu. Azulitere ya ima
na ihe-oriri ufodu bu ndi na-adighi ocha oriri n’okpuru iwu Mosis. Mgbe
ahu akpa-akwa-ocha ahu sitere n’eligwe gbadata n’ohu ahu o huruy, bu
mgbe Onye-nwe anyi si Pita ya bilie riekwa, Pita juru aju. Q si,”..
M'gaghi-eri ma-oli, Onye-nwe-ayi; n'ihi na ¢ dighi mbe o bula m'riri ihe
0 bula nke ruru dru nke nadighi kwa ocha((QOlu. 10:14). ( O kporo Ya
Onye-nwe anyi n’otu mgbe ahu 0 na-aju irubeere Ya isi). Ma Onye-nwe
anyi gwara vya, “...lhe Chineke mere ka ha di ocha, gi onwe-gi emela ha
ihe ruru aru”(Qly.10:15). Nke bu ma asugharia ya, Chineke anakwaghi
akpa oke n’etiti anumanu. Nke ahu agabighawo. ndi iwu kwadoro oriri
ha na ndi 0 na-akwadoghi. Nke ahu agabighawo. Ugbu a anyi nwere ike
iri udi anu obula masiri anyi.

Ufodu madu na-eri udi anumanu ndi 0zo ga-eche na-aso oyi oriri.
N’Afrika ebe a madu ufodu na-eri agwo di iche iche, oti na egu, e€jila,
ruori na ihe ekere eke ndi ahu yiri madu dika udi enwe dj iche iche. Biko
mgbe obula Ichoro iri agwo-mburu akpola M oriri n"ulo gi nubochi ahu.
Q bughi nihi na o gbasaara ukpuru-ofufe M na-agbaso, kama o bu nihi
ihe o nwere ike ime M n’afo.

Ihe Pol gosiri n’ebe a bu ukpuru di ukuu. Anu-oriri enweghi ike ime ka
Chineke nabata gi. Mee ihe otu o si masi gi n’ihe ndi ahu. O bu ya bu
nnwere onwe nke onye nke Kraist nwere.

Ma lezienu anya ka ike-unu nka ghara isi n'uzo o bula gho ihe géme
ka ndi nadighi ike su ngongo [1 Ndi-Kor.:9].

Ajuju di nu abughi ma iri anu o ziri ezi ka o0 bu na o zighi. Ihe di mkpa
bu ihe ihe anyi mere puru ikpasu na ndu madu ibe anyi ndi 0zo. |



nweere onwe gi iri anu obula | hooro iri. Ma kedu maka mmetuta |
nwere n’ebe madu ndi 0zo no? | nwere amamihe ma kedu maka obi
ihunanya gi? | huru nwanna gi ahu na-adighi ike n’anya? Otu ihe ahu ga-
esi emetu ya o gbasaara gi?

N'ihi na asi na onye o bula ahu gi, bu onye nwere ihe-omuma, ka i
nanodu na nri nime ulo arusi, ako-na-uche-ya, ma o buru na o dighi
ike, agaghi-ewuli ya elu dika ulo iri ihe achuru n'aja nye arusi? [1 Ndi-
Kor.8:10].

Ihe mere otutu n’ime anyi ndi nke Kraist no n’olu Ya ji naghi eme
ufodu ihe bu iji ghara imegide ndi 0zo.

N'ihi na site n'ihe-omuma-gi onye ahu nke nadighi ike nala n'iyi, bu
nwa-nna-gi nke Kraist nwuru n'ihi ya [1 Ndi-Kor.8:11].

Mata nke oma na ukpuru anyi na-agbaso di iche. QO dabeereghi
n‘ukpuru ihe omume di nma ma o bu nke joro njo. lhe di mkpa bu otu o
si metuta ndu nwanna ahu na-adighi ike ma o bu nke onye agbata obi
anyi. | kwesiri imata na ihe anyi maara na-aluputa ihe na-adighi nma
mgbe ufodu.

Ma otu a, mbe unu némehie megide umu-nna-unu, nétibu kwa ako-
na-uche-ha mbe o nadighi ike, unu némehie megide Kraist [1 Ndi-
Kor.8:12].

Mgbe ndu anyi na-eme ka onye kwere ekwe dapu site na Kraist, o0 bu
Kraist n"Onwe Ya ka anyi na-emegide ihe.

N'ihi nka, o buru na ihe—oriri eme ka nwa-nnam ma n'onya, m'gaghi-
eri anu ma-oli rue mbe ebighi-ebi, ka m'ghara ime ka nwa-nnam ma
n'onya [1 Ndi-Kor.8:13].

O bu ihe di otu a kwesiri ina-achikota ihe-omume anyi nile n’ime ihe
ndi a. Pol ga-emecha laghachi azu kwuo banyeere ihe ndi n’isi 10,

QO baghi uru iru uka banyeere ihe di nma ma o bu nke di njo. lhe di
mkpa bu otu o si metuta onye ahu na-adighi ike n’okwukwe ya. O bughi



ihe gbasaara ihe-omuma. Iwu nyere M ike ime ihe obula M hooro ime.
Agbasoghi ukpuru iwu wee hazie nnwere onwe nke onye nke Kraist.
Iwu na-eduzi agwa eleghaaraghi ya anya. Nnwere onwe ya bu ihunanya
na-achikota ya. Ebum n’uche ya kwesiri ibu otu o ga-eji buru ngozi nye
umu nna nile mgbe nile.

OKWU NCHIKOTA

O bu n'uzo a ka ana-eji amata ezi agwa onye nke Kraist. O gosikwara
mkpa obibi ndu n’ime Kraist di. Amamihe M nwere puru igwa M na ihe
M meje kwesiri ekwesi, ebe ihunanya M nwere n’ebe nwanna ahu na-
adighi ike nwere ike kwusi M ime ihe ahyu M chorori ime.



